
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Anotatsiya. Raqamli transformatsiya jarayonida biznes faoliyatini yo‘lga qo‘yish va
boshqarish masalasi yoritilgan. Shu bilan birga, raqamli transformatsiyaning biznesda axamiyati,
afzalliklari va kamchiliklari o‘rganilgan. Xozirgi kunda raqamli transformatsiyani rivojlantirish
va o‘rganilgan kamchiliklarni bartaraf etish muammolari taxlil qilingan.

Kalit so‘zlar: raqamli transformatsiya, kichik biznes, texnologiya, raqobatbardoshlik,
innovatsiya, raqamlashtirish, brend imidj, sun’iy intellekt, savdo, marketing, samaradorlik,
raqamli infratizim.

Аннотация. Рассматривается вопрос организации и управления деятельностью
предприятий в процессе цифровой трансформации. При этом исследуются значение,
преимущества и недостатки цифровой трансформации в бизнесе. Анализируются
проблемы развития цифровой трансформации на современном этапе и устранения
выявленных недостатков.

Ключевые слова: цифровая трансформация, малый бизнес, технологии,
конкурентоспособность, инновации, цифровизация, имидж бренда, искусственный
интеллект, продажи, маркетинг, эффективность, цифровая инфраструктура.

Abstract. The issue of establishing and managing business activities in the process of digital
transformation is covered. At the same time, the importance, advantages and disadvantages of
digital transformation in business are studied. The problems of developing digital transformation
today and eliminating the shortcomings studied are analyzed.

Keywords: digital transformation, small business, technology, competitiveness, innovation,
digitization, brand image, artificial intelligence, sales, marketing, efficiency, digital infrastructure.

Kirish
Iqtisodiyotimizni modernizatsiyalash sharoitida raqamli transformatsiyaning

roli kattadir. Ayniqsa, xozirgi kunda bu tizim kishik biznes sohalarida ko‘proq

rivojlanmoqda. Kichik biznesda raqamli transformatsiyalash orqali mijozlarga
xizmat ko‘rsatishda, texnologiyalarni qo‘llashda, umumiy samaradorlikni oshirishda
va mahsulotlarni raqobatbardoshligini ta’minlashda bu faoliyatning o‘rni kattadir.
Shu munosabat bilan ushbu tizimga alohida e’tibor qaratilishi, kichik korxonalarda
maqsadli foydalanilishi va mahsulot xamda xizmatlarni optimallashtirish, mijozlar
bilan ishlashni yaxshilash, xarajatlarni kamaytirish va yangi bozorlarga kirish
mumkin. Raqamli transformatsiya nafaqat biznes jarayonlarini tezlashtiradi, balki
kichik bizneslarning global miqyosda o‘sishi va yangi imkoniyatlarni
o‘zlashtirishiga ko‘mak beradi.

Raqamli transformatsiya jarayonida kichik biznesda bir qator afzalliklarni
qo‘lga kiritish mumkin. OECD hisobotiga ko‘ra, raqamli texnologiyalar yordamida
kichik va o‘rta biznes subyektlari xarajatlarini 20-30 %ga kamaytirishi va marketing
hamda mijozlar bilan ishlash jarayonlarini 25 %ga samaraliroq qilishlari mumkin.
Bu kichik bizneslar uchun raqobat afzalligini oshirish va bozorga tezkor moslashish
imkoniyatini yaratadi. Shuningdek, raqamli xizmatlar orqali kichik bizneslar o‘z
mijozlariga shaxsiylashtirilgan xizmatlar ko‘rsatib, mijoz sodiqligini oshirish
imkoniyatiga ega bo‘ladilar64.

Shu munosabat bilan O‘zbekiston Respublikasi Prezidentining PF-60 “2022-
2026 yillarga mo‘ljallangan yangi O‘zbekistonning taraqqiyot strategiyasi”
to‘g‘risidagi farmonida Jahon miqyosidagi murakkab jarayonlarni va mamlakatimiz
bosib o‘tgan taraqqiyot natijalarini chuqur tahlil qilgan holda, keyingi yillarda
“Inson qadri uchun” tamoyili asosida xalqimizning farovonligini yanada oshirish,
iqtisodiyot tarmoqlarini transformatsiya qilish va tadbirkorlikni jadal rivojlantirish,
inson huquqlari va manfaatlarini so‘zsiz ta’minlash hamda faol fuqarolik jamiyatini
shakllantirishga qaratilgan islohotlarning ustuvor yo‘nalishlarini belgilash maqsad
qilib qo‘yilgan65. Shuningdek, “Raqamli O‘zbekiston-2030” strategiyasini
tasdiqlash va uni samarali amalga oshirish chora-tadbirlari to‘g‘risidagi O‘zbekiston
Respublikasi farmonida belgilanganidek, “raqamli iqtisodiyot sohasidagi yangi
loyihalarni ko‘rib chiqish va ularni amalga oshirish to‘g‘risida qarorlarni qabul
qilish, shuningdek, zarur hollarda hudud va tarmoqlarni raqamli transformatsiya
qilish dasturlari hamda «yo‘l xarita» lariga tayyorlangan va kelishilgan loyiha
hujjatlari asosida o‘zgartirish va qo‘shimchalar kiritish”, masalalari ko‘rildi66.

64 Sobirjonov S.S. G‘ulomova I. Raqamli transformatsiyava tadbirkorlik: kichik biznes uchun yangi imkoniyatlar.
Yashil iqtisodiyot va taraqqiyot ilmiy jurnal, 2024 y. 11 son. 167 b. https://yashil-iqtisodiyot-
taraqqiyot.uz/journal/index.php/GED

65 O‘zbekiston Respublikasi Prezidentining “2022-2026 yillarga mo‘ljallangan yangi O‘zbekistonning taraqqiyot
strategiyasi” to‘g‘risidagi Farmoni, 28.01.2022 yildagi PF-60-son, https://lex.uz/uz/docs/-5841063

66 O‘zbekiston Respublikasi Prezidentining “Raqamli O‘zbekiston — 2030” strategiyasini tasdiqlash va uni
samarali amalga oshirish chora-tadbirlari to‘g‘risida PF-6079 sonli farmoni https://raqamlitarix.uz/wp-
content/uploads/2022/12/PF-6079-05.10.2020.pdf

Mavzuga oid adabiyotlar sharhi
Kichik biznesda raqamli transformatsiya – bu texnologiyalar va raqamli

vositalarni ish jarayonlariga, ishlab chiqarishga, savdo va marketing faoliyatiga
kiritish jarayonidir. Kichik va o‘rta bizneslar uchun raqamli transformatsiya
muhimdir. Ularning raqobatbardoshligini oshirish, samaradorlikni ta'minlash va
yangi bozorlarga olib chiqish imkoniyatlarini yaratish uchun zarurdir. Kichik va
o‘rta biznes sohasi uchun raqamli transformatsiyaning muhimligi: Raqamli
texnologiyalarni joriy etishdir. O‘zbekistonda keyingi yillarda raqamli
transformatsiyaga katta ahamiyat berilmoqda va ushbu yo‘nalish aktual
yo‘nalishlardan biri bo‘lib qolmoqda.

Prezidentimiz Sh.M. Mirziyoev farmonlari asosida, O‘zbekiston
Respublikasida “Biznes va iqtisodiyotda” raqamli transformatsiya mavzusidagi
ilmiy-amaliy konferensiya o‘tkazildi. Ushbu konferensiyada chop etilgan maqolalar
to‘plamida biznesni boshqarishni samaradorligini oshirish asosida raqamlashtirish
poydevori yaratildi va samaradorlikni oshirish yo‘nalishlari ko‘rib chiqildi. Ular
ichida Suvanova D.D. doktorant tomonidan ushbu jarayon juda aniq ko‘rsatib
berilgan; Muzrabov A.A. o‘z ilmiy izlanishlarida “Kichik va o‘rta biznesda raqamli
transformatsiyasini jadallashtirish masalasi,” O‘zbekiston Respublikasi Bank-
moliya akademiyasi ilm-fan xabarnomasida chop etilgan67.

Bundan tashqari, ushbu sohani rivojlantirishga rossiyalik va chet el olimlari o‘z
xissalarini qo‘shgan. Rossiyalik olimlardan Nikolayev Yu.N. tomonidan,
“Механизм цифровой трансформации субъектов малого и среднего
предпринимательства” maqolasida68, Мызрова К.А., Панько Ю.В. Цифровая
трансформация малого бизнеса: возможности, перспективы и препятствия69.
O‘zbekiston olimlaridan S.S. G‘ulomov, R.X. Ergashev, S.N. Xamrayeva
tomonidan “Raqamli iqtisodiyot” (o‘quv qo‘llanma) T-2020 yilda chop etilgan70.
Shuningdek, Mirsoatov A., Xudoynazarov F.X., Kamalov Sh.K. yosh olimlar
tomonidan aniq kichik va o‘rta biznes soxalarida raqamli iqtisodiyot, ularning 2023
- 2025 yillar ichida chop etilgan maqolalarida ko‘rishimiz mumkin71. Bular
xammasi raqamli iqtisodiyotimizni respublikada rivojlanish darajasi o‘sib
borayotganining natijasidir.

67 Muzrabov A.A. Kichik va o‘rta biznesda raqamli transformatsiyani jadallashtirish masalalari. O`zbekiston
Respublikasi Bank moliya akademiyasi 2-kurs tinglovchisi. Ilm-fan xabarnomasi
https://inlibrary.uz/index.php/ifx/article/view/69501

68 Николаев Ю.Н., к.э.н., доцент, ВГТУ, г. Волгоград, Россия. Механизм цифровой трансформации
субъектов малого и среднего предпринимательства. Прогрессивная экономика. 2023. № 1. С. 41–54.
https://progressive-economy.ru/wp content/uploads/2023/08/elibrary_50365406_69099252.pdf

69 Мызрова К.А., Панько Ю.В. Цифровая трансформация малого бизнеса: возможности, перспективы и
препятствия https://1economic.ru/lib/122173

70 Gulyamov S.S., Ergashev R.X., Хamrayeva S.X. Raqamli iqtisodiyot - (o‘quv qo‘llanma),- Т.: 2020. -377 b.
71 Mirsoatov A.Q. PhD, mustaqil izlanuvchi. Raqamli transformatsiya: mazmuni, mohiyati, shart-sharoitlari va

istiqbolli yo‘nalishlari. Toshkent, «Iqtisodiyot va innovasion texnologiyalar» jurnali 3/2022

Tadqiqot metodologiyasi
Ushbu maqolani tayyorlashda me’yoriy xuquqiy xujjatlar, mantiqiy fikrlash,

tizimli taxlil, iqtisodchi olimlarning qiyosiy va tanqidiy taxlili, analiz va sintez,
induksiya va deduksiya, iqtisodiy statistik ma’lumotlar, foydalanilgan adabiyotlar
ro‘yxati, umumlashtirish kabi usullardan foydalanildi.

Taxlil va natijalar
Biznesning raqamli transformatsiyasi yangi texnologiyalarni qo‘llash orqali

mijozlarga xizmat ko‘rsatish sifatini oshirishga qaratilgan. Bir oz oldin biznes sohasiga
ijtimoiy tarmoqlarning joriy etilishini inqilob deb atash mumkin edi. Bugun esa Yangi
O‘zbekistonni mustaqil, iqtisodiyoti rivojlangan mamlakatlar qatorida o‘z o‘rnini
topishi bu yetarli emas bo‘lib qoldi. Kompaniyalar takomillashtirish va rivojlanish
uchun zamonaviy texnologiyalarga muhtoj. Biznesni yuritishning an’anaviy
strategiyalaridan raqamli biznes strategiyalariga inqilobiy o‘tish tufayli kompaniya
raqobatchilarga nisbatan sezilarli afzalliklarga ega bo‘ladi. Biroq qat’iy harakat qilish
zarur. Yangi jarayonlarning ba’zilari tez va samarali ishga tushiriladi, boshqalari esa
uzoq muddatli o‘zgarishlarga olib kelishi va hatto qisqa masofalarda buzilishlarni
keltirib chiqarishi mumkin. Misol uchun, ba’zi mijozlar innovatsiyalarni qabul qilishni
istamasliklari sababli rad etishadi. Biroq raqamli transformatsiyaga to‘g‘ri yondashish
va samarali vositalarni joriy etish kompaniyani «raqamlashtirish» va uning
imkoniyatlarini kengaytirishga yordam beradi. Respublikamizda raqamli texnologiyalar
xar bir sohada rivojlanib kelmoqda.

Bu shunchaki ma’lumotni raqamlashtirish emas. Bu kompaniyani raqamli
makonda targ‘ib qilishga qaratilgan tadbirlarning katta to‘plamidir. Siz turli tajribalarga
tayyor bo‘lishingiz, eskirgan biznes jarayonlaridan voz kechishingiz va biznesingizni
kengaytirish uchun zamonaviy texnologiyalardan foydalanishingiz kerak.

Raqamli transformatsiya juda katta sur’atlarda amalga oshirilmoqda. Bir necha
o‘n yillar oldin biznesni faqat mahalliy darajada targ‘ib qilish mumkin edi.
Gazetalardagi mahalliy e’lonlar, ustunlardagi e’lonlar va tashrif qog‘ozlarini tarqatish
kabi. Keyin veb-saytlar paydo bo‘ldi va kompaniyalar asta-sekin, bir vaqtning o‘zida
televideniye orqali reklama berish bilan birga raqamli makonga kira boshladilar.
Bugungi kunda raqamli transformatsiya yangi to‘lqinni boshdan kechirmoqda. Sun’iy
intellekt faol rivojlanmoqda, internet tarmoqlari rivojlanganligi sababli, raqamli
transformatsiya rivojlanishi uchun katta imkoniyatlar yaratish va mashinani o‘rganish
amalga oshirilmoqda72.

Raqamli transformatsiya – bu zamonaviy texnologiyalar va ma’lumotlarni
tahlil qilish orqali mijozlar bilan samarali hamkorlik qilish uchun xodimlarning
qanday ishlashini qayta ko‘rib chiqishdir.

72 Shohruh Raxmat. Raqamli transformatsiya biznesning rivojlanishiga qanday yordam bermoqda?
https://ict.xabar.uz/uz/startap/raqamli-transformaciya-biznesning-rivojlanishiga-qanday-yordam



232

Raqamli transformatsiyaning asosiy afzalliklari to‘g‘risida to‘xtalib o‘tsak,
u quyidagilardan iborat, ya’ni biznesning oʻsishi, daromadning koʻpayishi,
yaxshilangan brend imidji va yangi imkoniyatlarning ochilishi bo‘lsa, shu o‘rinda
uning salbiy tomonlarini xam hisobga olishimiz lozim. Birinchidan, raqamli
transformatsiyani amalga oshirish uchun koʻpincha katta sarmoya talab qilinadi.
Ikkinchidan, xodimlarning raqamli texnologiyalarini oʻzlashtirishi uchun
qoʻshimcha oʻqishlar va zamonaviy koʻnikmalarni mavjud emasligini aytib o‘tish
lozim. Uchinchidan, raqamli texnologiyalardan foydalanishda maʼlumotlar
xavfsizligini taʼminlash muammosi ham yuzaga kelishi mumkin.

Bir necha kichik va o‘rta kompaniyalar vakillarining so‘roviga asoslangan
tahliliy hisobotdan olingan tadqiqotlar natijasida kichik hisob-kitoblar amalga
oshirildi. Shu bilan birga, raqamli transformatsiya ularning biznesi uchun nimani
anglatishi so‘rab o‘tildi.

1-rasm. Kichik biznes sohasida raqamli transformatsiya ulushi73

O‘tkazilgan so‘rovnoma natijasida shu narsa aniq bo‘ldiki, Biznes-jarayonlarni
raqamlashtirish ko‘rsatkichlari eng yuqori bo‘lib, unda asosan bir xil resurslar bilan
tezroq va ko‘proq ishlarni bajarish lozimligi ko‘rsatildi. Ma’lumotlarga asoslangan
boshqaruv ko‘rsatkichlari xam yaxshi natija berib, bunda aniq raqamlarni va
hisobotlarni bilish va foydasizlarni tezda olib tashlash lozimligi aniqlandi. Barcha
bosqichlarda mijoz bilan ishlashni takomillashtirish uchun ham eng muhim masala
asosan mijozlar bilan bo‘ladigan muloqotlarda muomala madaniyatiga e’tibor berish,
ular bilan bo‘ladigan barcha xatolarni tuzatish va savdo aloqalarini yaxshi yo‘lga
qo‘yishga e’tibor qaratilishi zarur. Eng so‘nggi ko‘rsatkich raqamli infratuzilma
bo‘lib, kichik korxonalarda zamonaviy va arzon vositalardan foydalanish kerakligi
belgilandi.

73 Raqamli Transformatsiya: Biznesingiz Uchun Asosiy Strategiyalar https://www.kpi.com/uz/raqamli-
transformatsiya-biznesingiz-uchun-asosiy-strategiyalar/

Shu o‘rinda aytish lozimki, ba’zi korxonalarda raqamli transformatsiyaning
amalga oshmaganligiga guvoh bo‘lamiz. Bu xam bir qancha sabablarni o‘z ichiga
oladi. Quyidagi 1-jadvalda buning sabablari ko‘rsatilgan.

1-jadval
№ Raqamli transformatsiyaning amalga oshmaslik sabablari. Ko‘rsatkich (%)
1 Bilim va malaka etishmasligi 53
2 Ichki qarshilik va o‘zgarish qo‘rquvi 45
3 Strategiyaning yo‘qligi 42
4 Kadrlar etishmasligi 41
5 Investitsiyani qaytarmaslik qo‘rquvi 40
6 Moliyaviy qiyinchiliklar 37

Taxlil va natijalarga asoslangan holda, raqamli transformatsiyaning kichik
korxonalarda amal qilmaslik holatlari o‘rganib chiqildi va natijada ushbu
kamchiliklar ko‘rsatildi. Demak, bu yerda eng past ko‘rsatkich moliyaviy
qiyinchiliklar - 37 foizni ko‘rsatganligini aniqladik. Kichik korxonalarda raqamli
transformatsiyani amalga oshmasligi asosan moliyaviy mablag‘larning etishmasligi
ekan. Xar bir korxona moliyaviy jixatdan ta’minlangan bo‘lsa, raqamli
transformatsiya tizimini amalga oshirish qulay va oson bo‘lar edi.74

Xulosa va takliflar
Raqamli transformatsiya muvaffaqiyatli raqobatbardosh bo‘lib qolishi va

o‘zgaruvchan raqamli muhitga moslashishi uchun yaxlit yondashuv va uzluksiz
rivojlanishni talab qiladi. Xulosa qilganda, biznesni raqamlashtirishning natijasi
sifatida quyidagilarni keltirsak bo`ladi:

– Samaradorlikni oshirish: samaradorlikni oshirish usullari ichida
raqamlashtirish jarayonlarni avtomatlashtirish, operatsiyalarni soddalashtirish va
biznes samaradorligini oshirish imkonini beradi. Bu firmalarni samaradorligini
oshirishga va vazifalarni bajarish vaqtini qisqartirishga yordam beradi.

– Mijozlar tajribasini yaxshilash: Raqamlashtirish mijozlar uchun xalqaro
bozorni o‘rganish, shaxsiylashtirilgan xizmatlar, uzluksiz onlayn tajriba va tezkor
xizmat ko‘rsatish orqali o‘zaro munosabatlarni yaxshilashga yordam beradi. Bu
mijozlarning qoniqishini oshirishga va mijozlarning sodiqligini mustahkamlashga
yordam beradi va raqobatbardoshligini ta’minlaydi.

– Raqobatbardoshlikni oshirish: Raqamlashtirishni muvaffaqiyatli amalga
oshirayotgan korxonalar tashqi muhitdagi o‘zgarishlarga tezroq javob berish, yangi
mahsulot va xizmatlarni taqdim etish, jarayonni tezlashtirish, sifatni yaxshilash ISO-
9000 standartidan foydalanish va xarajatlarni kamaytirish. Bu ularga bozorda
raqobatbardoshlikni saqlab qolish imkonini beradi.

74 Raqamli Transformatsiya: Biznesingiz Uchun Asosiy Strategiyalar
https://www.kpi.com/uz/raqamli-transformatsiya-biznesingiz-uchun-asosiy-strategiyalar/

– Innovatsiyalar joriy qilish: Raqamlashtirish biznesda innovatsiyalarni
keltirib chiqaradi. Yangi texnologiyalar, ekotizimlar va platformalarning joriy
etilishi yangi raqamli mahsulotlar va xizmatlarni ishlab chiqish, yangi bozorlar va
daromad manbalarini ochish uchun imkoniyatlar yaratadi. Yangi innovatsion
texnologiyalarni joriy qilishda moddiy va ma’naviy jixatdan firmalarni
rag‘batlantirishni ta’minlash lozim.

– Tahlil va qarorlar qabul qilish: Raqamlashtirish asosli qarorlar qabul qilish
uchun tahlil qilinishi mumkin bo lgan katta ma'lumotlarga kirishni ta'minlaydi.

– Ma'lumotlar tahlilidan foydalanish: kompaniyalarga tendentsiyalarni
tushunishga, mijozlar xatti-harakatlarini bashorat qilishga va strategiyalarni
optimallashtirishga yordam beradi. Ushbu ma’lumotlarni taxlilidan foydalanish
uchun keng ko‘lamda kompaniyalar faoliyatini chop etish, internet tarmoqlaridan
keng foydalanish, marketing tadqiqotlarini rivojlantirish va kompaniyalarda joriy
qilish lozimdir.

Annotatsiya. Mazkur maqolada barqaror investitsiyalar tushunchasi va ularni baholashda
qo‘llaniladigan ESG (Environmental, Social, Governance) me’zonlari tizimli nazariy tahlil
asosida o‘rganilgan va tadqiqot davomida BMT, OECD, IFC, va Yevropa Komissiyasi tomonidan
ishlab chiqilgan xalqaro ESG standartlari tahlil qilingan.

Kalit so‘zlar: barqaror investitsiya, ESG me’zonlari, ekologik omillar, ijtimoiy mas’uliyat,
korporativ boshqaruv, yashil iqtisodiyot.

Annotation. In this article, the concept of sustainable investments and the ESG
(Environmental, Social, Governance) criteria used for their evaluation are studied through a
systematic theoretical analysis, and the international ESG standards developed by the UN, OECD,
IFC, and the European Commission are examined.

Keywords: sustainable investment, ESG criteria, environmental factors, social responsibility,
corporate governance, green economy.

Аннотация. В данной статье рассматривается концепция устойчивых инвестиций и
критерии ESG (Environmental, Social, Governance), используемые для их оценки, на основе
системного теоретического анализа. Также проанализированы международные
стандарты ESG, разработанные ООН, ОЭСР, МФК и Европейской комиссией.

Ключевые слова: устойчивые инвестиции, критерии ESG, экологические факторы,
социальная ответственность, корпоративное управление, зелёная экономика.

Kirish
So‘nggi o‘n yilliklarda jahon iqtisodiyoti nafaqat foyda, balki ijtimoiy

mas’uliyat va ekologik xavfsizlik tamoyillari asosida shakllanmoqda hamda global
iqtisodiyotda investitsiyalarning yo‘nalishi tobora “barqarorlik” tamoyiliga

